
აბსტრაქტი 

 

საქართველოსა და ევროკავშირს შორის გაფორმებული ასოცირების შეთანხმების 

შესაბამისად, საქართველომ 2018 წლისათვის უნდა მოახდინოს საბაჟო 

კანონმდებლობის დაახლოება ევროკავშირის რეგულაციებთან. ევროკავშირის 

„ავტორიზებული ეკონომიკური ოპერატორის“ (აეო) კონცეფციის დანერგვა საბაჟო 

კანონმდებლობისა და პრაქტიკის დაახლოების ერთ-ერთ ამოაცანას წარმოადაგენს. ამ 

მიმართულებით USAID-ის G4G ტექნიკურ დახმარებას უწევს  საქართველოს 

შემოსავლების სამსახურს. 

პირველ ეტაპზე, 2015 წლის მარტში, შეიქმნა შემოსავლების სამსახურის და USAID-ის 

G4G-ს ერთობლივი სამუშაო ჯგუფი, რომელმაც გაანალიზა აეო-ს კონცეფცია და 

შეისწავლა აეო-ს განხორციელება სხვადასხვა ევროპული ქვეყნის მაგალითზე. 

შემდეგი მნიშვნელოვანი ეტაპი იყო 2015 წლის 19-22 მაისს მსოფლიო საბაჟო 

ორგანიზაციის (მსო) ეგიდით თბილისში გამართული ერთ კვირიანი სემინარი, სადაც 

მსო-ს ექსპერტებმა სამუშაო ჯგუფის წევრებს გაუზიარეს ხედვა აეო-ს სხვადასხვა 

ასპექტების იმპლემენტაციასთან დაკავშირებით. 

ახალი კონცეფციის დანერგვის პროცესში მნიშვნელოვანი იყო იმ ევროპული 

ქვეყნების გამოცდილების ადგილზე გაცნობა, რომლებმაც წარმატებით გაიარეს 

ევროინტეგრაციის პროცესი. შესაბამისად, დაიგეგმა სასწავლო ვიზიტი ლიტვაში, 

რომელიც ითვლება აეო-ს დანერგვის წარმატებულ მაგალითად. G4G-ს დახმარებით, 

2015 წლის 13-17 ივლისს, გაიმართა სასწავლო ვიზიტი ლიტვის საბაჟო სამსახურში, 

რომელშიც მონაწილეობდნენ შემოსავლების სამსახურის აეო-ს სამუშაო ჯგუფის 

წევრები. ვიზიტის ფარგლებში ლიტვის რესპუბლიკის საბაჟო სამსახურმა ქართულ 

დელეგაციას გააცნო: აეო-ს ავტორიზაციის პროცესი; კრიტერიუმები და მათი 

შეფასების მეთოდოლოგია; სტრუქტურული უფლებამოსილებები და ფუნქციები; 

აეო-ს მონიტორინგის პროცესი; ავტორიზებული კომპანიების უპირატესობები და 

სარგებელი. 

ლიტვის საბაჟო სამსახურის გამოცდილების გაზიარება მნიშვნელოვანი იყო ასევე 

ევროკავშირის სტანდარტებთან შესაბამისობის ასპექტში. კერძოდ, ვრცლად იქნა 

განხილული ლიტვაში განხორციელებული ანალოგიური რეფორმის პროცესი და  

ევროკავშირის მიერ რეფორმის შეფასების შედეგები. შეფასება განხორციელდა 2009 

წელს ევროკავშირის მიერ სპეციალურად გამოყოფილი დელეგაციის მიერ, 

რომელშიც შედიოდა წევრი ქვეყნების საბაჟო ადმინისტრაციების სპეციალისტები.   

სასწავლო ტურის ფარგლებში მონაწილეები ეწვივენ და ადგილზე გაეცნენ ერთერთი 

ავტორიზებული ეკონომიკური ოპერატორის - „DHL Lithuania”-ს საქმიანობას. 

შეისწავლეს თუ როგორ წარიმართებოდა კომპანიის ბიზნეს-პროცესები 

ავტორიზაციამდე და ავტორიზაციის შემდეგ.  

სასწავლო ვიზიტის მოკლე მიმოხილვა 
 

სასწავლო ვიზიტის მონაწილეები: 

 

 ლეილა გრძელიშვილი, შემოსავლების სამსახურის იურიდიული 

დეპარტამენტის მეთოდოლოგიის სამმართველოს უფროსი;   

 მაია ჩემინავა, შემოსავლების სამსახურის საინფორმაციო ცენტრის, პროექტის 

დაგეგმვისა და მართვის სამმართველოს მთავარი ანალიტიკოსი; 

 ნიკოლოზ ბებია, შემოსავლების სამსახურის საბაჟო დეპარტამენტის გაშვების 

შემდგომი შემოწმების სამმართველოს მთავარი აუდიტორი; 

 იამზე ჭოჭუა, შემოსავლების სამსახურის ადმინისტრირების დეპარტამენტის 

საბაჟო რისკების მართვის სამმართველოს მთავარი ანალიტიკოსი; 

 ბონდო ბოლქვაძე, USAID-ის G4G-ს მრჩეველი საბაჟო და სავაჭრო საკითხებში. 

 

14 ივლისი, ლიტვის საბაჟო საინფორმაციო სისტემების ცენტრი, ვილნიუსი 

დღე დაიწყო ლიტვის საბაჟო სამსახურის უფროსის მოადგილესთან, ალგის 

ციბულსკასთან და საქონლის გაშვების შემდგომი შემოწმების სამმართველოს (პოსტ-

აუდიტი) თანამშრომლებთან შეხვედრით. ბ-ნ ციბულსკასის მისასალმებელი 

სიტყვის შემდეგ, საქონლის გაშვების შემდგომი შემოწმების სამმართველოს 

უფროსის მოადგილემ, ქალბატონმა სკეისტე პიკაუსკინემ წარმოადგინა ლიტვის 

საბაჟო ადმინისტრაციის შესახებ ზოგადი ინფორმაცია და ლიტვაში აეო-ს სტატუსის 

მინიჭების პროცესის მიმოხილვა. განხილვა შეეხო ასევე აეო-ს სტატუსის მიღების 

მიზნით განცხადების მიღების პროცედურებს, სადაც დიდი ყურადღება გამახვილდა 

გადამხდელის მიერ წარმოდგენილი თვითშეფასების აპლიკაციის მნიშვნელობასა და 

მისი შევსების წესზე. გარდა ამისა წარმოდგენილი იქნა პრეზენტაცია აეო 

სერტიფიკატის გაცემის პროცედურებთან დაკავშირებით, კერძოდ: წინასწარი 

აუდიტისათვის მომზადება; კრიტერიუმების შემუშავება და საბაჟო მოთხოვნებთან 

შესაბამისობა; და რეესტრის წარმოება.  

არსებული მდგომარეობით, 2009 წლიდან მოყოლებული ლიტვის საბაჟოს მიერ სულ 

31 კომპანიაზე იქნა გაცემული აეო-ს სერთიფიკატი. აღსანიშნავია, რომ 

ავტორიზებული ოპერატორების უმეტესობა შერეული პროფილის კომპანიებია, 

რომლებიც საქმიანობენ ტრანსპორტისა და ლოგისტიკის სფეროში და ეწევიან ისეთ 

მომსახურებებს როგორიცაა: საქონლის ექსპედირება, გადაზიდვა, განბაჟების და 

დეკლარირების მომსახურება. 

აღინიშნა, რომ ლიტვის საბაჟოს პრაქტიკაში აეო-ს საკითხზე მუშაობის 

უფლებამოსილება თითქმის სრულიად აქვს გადაცემული გაშვების შემდგომი 

შემოწმების ცენტრალურ სამმართველოს. მხოლოდ ავტორიზაციის შემდგომი 

მონიტორინგის პროცესში მონაწილეობენ რეგიონალური სტრუქტურები და 

ქყედანაყოფები, რომლებსაც უფრო ოპერატიულად შეუძლიათ ფაქტების ადგილზე 

გასვლით შემოწმება.  

ავტორიზაციის პროცესში ლიტვის საბაჟო გამოყოფს 4 ძირითად კრიტერიუმს: 

1. გადამხდელის კეთილსინდისიერება და კანონმორჩილი საქმიანობის ისტორია 

ბოლო 3 წლის განმავლობაში; 

2. სააღრიცხვო დოკუმენტაციის და მასალების, ასევე შესაბამისი საინფორმაციო 

სისტემების წარმოება სათანადო დონეზე; 

3. კომპანიის ფინანსური მდგრადობა; 

4. უსაფრთხოების სტანდარტები (საქონლის; შენობების; საწყობების; ოფისების; 

სატრანსპორტო საშუალებების და ა.შ.) 

ყოველი თემის განხილვას თან სდევდა კითხვა-პასუხის სესია. 

 

15 ივლისი, ლიტვის საბაჟო საინფორმაციო სისტემების ცენტრი, ვილნიუსი 

დღე დაიწყო საქონლის გაშვების შემდგომი შემოწმების სამმართველოს მიერ 

მომზადებული პრეზენტაციით, რომელიც შეეხო აეო-ს სერტიფიკატის გაცემის 

პროცედურებსა და მის საფეხურებს.  

1. ფინანსური მდგრადობის განსაზღვრა - საკითხის განხილვისას მოწოდებული 

იქნა ინფორმაცია, მათ მიერ გამოყენებული ფინანსური მდგრადობის 

შეფასების კრიტერიუმებისა და კოეფიციენტების შესახებ. მნიშვნელვანია, რომ 

ლიტვის საბაჟო ამ კრიტერიუმის შემოწმებისას მთლიანად ეყრდნობა 

კომპანიის ბოლო 3 წლის ფინანსური მდგომარეობის შესახებ შედგენილ 

ანგარიშგებებს (როგორც წესი კერძო აუდიტორული კომპანიების მიერ 

გაკეთებული ფინანსური აუდიტის დასკვნები). აღსანიშნავია ისიც, რომ 

ლიტვის კანონმდებლობა კომპანიებს ავალდებულებს ყოველწლიური 

ფინანსური ანგარიშგებების მომზადებას (გარდა მცირე ზომის კომპანიებისა, 

რომელთა წლიური ბრუნვა არ აღემატება კანონით განსაზღვრულ ზღვარს); 

2. კომპანიების კეთილსინდისიერება და კანონმორჩილი საქმიანობის ისტორია - 

ამ კრიტერიუმის შეფასებაში ლიტვის საბაჟო სამსახური სარგებლობს მკაფიოდ 

გამიჯნული ზღვარით, თუ რომელი სამართალდარღვევები ითვლება მძიმე 

(არასაპატიო, რომელიც შეიძლება გახდეს ავტორიზაციაზე უარის თქმის 

საფუძველი) დარღვევად. თუმცა, თუ აპლიკანტ კომპანიას ჩადენილი აქვს 

სამართალდარღვევები ბოლო 3 წლის განმავლობაში, ფაქტების შეფასება მაინც 

ინდივიდუალურად ხდება ყველა შემთხვევაში. შემფასებელი კომისია 

სუბიექტური დისკრეციის საფუძველზე წყვეტს რამდენად სარისკოა კომპანიის 

წარსულ საქმიანობაში აღმოჩენილი დარღვევების მომავალში განმეორება. 

3. უსაფრთხოება/უშიშროება - აღნიშნული თემის განხილვისას ყურადღება 

დაეთმო, შემოწმების დროს გამოვლენილი რისკის კრიტერიუმების 

განსაზღვრას, ასევე ტერიტორიული ფართების, შენობების, სატრანსპორტო 

საშუალებების, საინფორმაციო ტექნოლოგიური სისტემებისა და 

ორგანიზაციაში დასაქმებული პირების უსაფრთხოების დაცვას. ამ ნაწილში 

საბაჟო ადმინისტრაცია დიდ ყურადღებას აქცევს აქვს თუ არა კომპანიას 

მოპოვებული მართვის ხარისხის საერთაშორისოდ აღიარებული სერთიფიკატი 

(მაგალითად ISO 9001). 

4. შედეგების დამუშავება - საკითხი შეეხებოდა შემოწმების შედეგად მიღებული 

ინფორმაციის ანალიზს და დამუშავებას და შედეგების საფუძველზე აეო-ს 

სტატუსის მინიჭების თაობაზე საბოლოო გადაწყვეტილების მიღებას. 

აღსანიშნავია, რომ შემოწმების დასრულების შემდეგ, აუდიტორების მიერ 

დგება კომპლექსური აქტი, რომელშიც ილუსტრირებულია ავტორიზაციასთან 

დაკავშირებული ყველა ნიუანსი და პოტენციური რისკი. საბოლოო 

გადაწყვეტილება მიიღება საბაჟო აუდიტის სამმართველოს მიერ შემოწმების 

აქტის შეჯამების საფუძველზე და ძალაში შედის საბაჟო სამსახურის უფროსის 

ხელმოწერის შემდეგ.  

დღე დასრულდა აეო-ს სტატუსის მქონე საწარმოში (DHL Lithuania) ვიზიტით, სადაც 

სამუშაო ჯგუფის წევრებს წარუდგინეს პრეზენტაცია აეო-ს სერტიფიკატის 

მნიშვნელობისა და მისი უპირატესობის შესახებ. პრეზენტაციის გარდა, 

მონაწილეები ადგილზე გაეცნენ დეკლარაციის გაფორმებისა და ტვირთის 

შემოწმების პროცედურებს, ასევე დაათვალიერეს საწარმოს  სასაწყობე ტერიტორია. 

როგორც აღმოჩნდა ავტორიზაციის შემდეგ კომპანია DHL-ს მნიშვნელოვნად 

შეუმცირდა საბაჟო პროცედურებზე დახარჯული დრო და ხარჯი, რამაც კომპანიას 

საშუალება მისცა გაეზარდა ტვირთბრუნვა.  

ყოველი თემის განხილვას თან სდევდა კითხვა პასუხის სესია. 

 

16 ივლისი, ლიტვის საბაჟო საინფორმაციო სისტემების ცენტრი, ვილნიუსი 

აეო-ს სტატუსის მქონე საწარმოების მონიტორინგის თემის განხილვა - აღნიშნული 

საკითხი მოიცავდა ინფორმაციას, საბაჟოს მიერ სტატუსის მინიჭების დროს 

შემუშავებული რისკების საფუძველზე, სერტიფიკატის გაცემის შემდეგ 

მონიტორინგის სახით გასატარებელ ღონისძიებებს.  

მნიშვნელოვანია, რომ მონიტორინგის გეგმა ემყარება ავტორიზაციის პროცესში 

გამოვლენილი რისკების პრევენციას და მის განხორციელებაში მონაწილეობს 

რეგიონალური სტრუქტურული ქვედანაყოფები. 

თემის განხილვის შემდეგ განხორციელდა სასწავლო ვიზიტის შედეგებისა და 

მიღებული გამოცდილების მიმოხილვა. ასევე, საუბარი შეეხო მომავალში 

თანამშრომლობის მნიშვნელობას და მის საჭიროებას. 

სასწავლო ვიზიტი დასრულდა ლიტვის რესპუბლიკის საბაჟო მუზეუმში 

სტუმრობით. 

დანართი 1 
 

USAID-ის G4G-ს  მხარდაჭერით საქართველოს საბაჟოს წარმომადგენლების სასწავლო ვიზიტი 

ლიტვის რესპუბლიკაში  

დღის წესრიგი 

საბაჟო ინფორმაციული სისტემების ცენტრი, ვუტენიოს ქ. N7 

ივლისი 13-17, 2015 

 

სამშაბათი, 14 ივლისი 2015 

 

8.40 შეხვედრა საქართველოს საბაჟოს დელეგაციასთან სასტუმროს მისაღებში და 

გადაყვანა საბაჟო ინფორმაციული სისტემების ცენტრში 

9.00 – 10.00 ლიტვის საბაჟოს მისასალმებელი სიტყვა  

საქართველოს დელეგაციის და ლიტველი მონაწილეების გაცნობა 

პროგრამის გაცნობა 

10.00 – 10.30 ლიტვის საბაჟო ადმინისტრაციის შესახებ ზოგადი ინფორმაცია 

10.30 – 11.00 ყავის შესვენება 

11.00 – 12.00 აეო-ს კონცეფციის იმპლემენტაცია – ლიტვაში აეო-ს პროცესის ზოგადი 
მიმოხილვა 

აეო-ს კონცეფციის იმპლემენტაცია – აეო-ს სტატუსის მიღების მიზნით 

განცხადების გაკეთების პროცედურები (წარმოდგენილი ინფორმაცია, 

დოკუმენტები) 

 აეო-ს კონცეფციის იმპლემენტაცია – გაცემის პროცედურა – წინასწარი 
აუდიტისთვის მომზადება 

12.00 – 13.00 სადილი 

13.00 – 14.00 აეო-ს კონცეფციის იმპლემენტაცია – გაცემის პროცედურა – კრიტერიუმების 
შემუშავება – საბაჟო მოთხოვნებთან შესაბამისობა 

14.00 – 14.30 ყავის შესვენება 

14.30 – 15.00 აეო-ს კონცეფციის იმპლემენტაცია – გაცემის პროცედურა  – კრიტერიუმების 
შემუშავება – რეესტრის წარმოება 

15.00 – 15.30 აეო-ს კონცეფციის იმპლემენტაცია – გაცემის პროცედურა – კრიტერიუმების 
შემუშავება – ფინანსური გადახდისუნარიანობა 

15.30 – 16.00 კითხვა/პასუხის სესია  

16.00 სასტუმროში დაბრუნება 

ოთხშაბათი, 15 ივლისი 2015 

 

09.00 – 10.00 აეო-ს კონცეფციის იმპლემენტაცია – გაცემის პროცედურის საფეხურები – 

კრიტერიუმების შემუშავება – უსაფრთხოება/უშიშროება 

10.00 – 10.30  ყავის შესვენება 

10.30 – 11.00 აეო-ს კონცეფციის იმპლემენტაცია – გაცემის პროცედურის საფეხურები  – 
შედეგების დამუშავება 

11.00 – 11.30 აეო-ს კონცეფციის იმპლემენტაცია – მონიტორინგი 

11.30 – 12.00 კითხვა/პასუხის სესია 

12.00 – 13.00 სადილი 

13.00 – 15.00 აეო-ს სტატუსის მქონე საწარმოს  დათვალიერება (ავტორიზებული ეკონომიკური 
ოპერატორის თანხმობის შემთხვევაში) 

16.00 სასტუმროში დაბრუნება 

 

 

ხუთშაბათი, 16 ივლისი 2015 

 

09.00 – 10.45 კითხვა/პასუხის სესია  

 სასწავლო ვიზიტის შედეგების განხილვა, მიღებული გამოცდილება და შემდგომი 

აქტივობების საჭიროებები 

10.45 გამგზავრება საბაჟო ინფორმაციული სისტემების ცენტრიდან საბაჟო მუზეუმის 

მიმართულებით, იერუზალეს ქ. N25 

11.00 – 12.00  საბაჟო მუზეუმის ვიზიტი 

12.00 – 13.00 სადილი 

14.00 სასტუმროში დაბრუნება 

დანართი 2 
 

სასწავლო ტურის ფარგლებში შეხვედრები შედგა ლიტვის საბაჟო სამსახურის 

თანამშრომლებთან: 

 

1. ალგის ციბულსკასი - გენერალური დირექტორის მოადგილე 

2. შარუნას ავიჟენისი - მეთოდოლოგიის სამმართველოს უფროსი 

3. სკეისტე პიკაუსკინე - საბაჟო აუდიტის განყოფილების უფროსის მოადგილე 

4. ლაიმის ზლაბისი - საბაჟო პროცედურების განყოფილების მთავარი სპეციალისტი 

5. იანინა ზენიაუსკინე - საბაჟო აუდიტის განყოფილების მთავარი სპეციალისტი 

6. მეილე კრაუიუტინე - საბაჟო აუდიტის განყოფილების მთავარი სპეციალისტი 

7. ზიტა მატიოსაიტიტე - საბაჟო აუდიტის განყოფილების მთავარი სპეციალისტი 

 

 

 

 

 



 

 

 

აშშ-ს საერთაშორისო განვითარების სააგენტოს პროექტი 

„მმართველობა განვითარებისათვის“  

პროექტის განმახორციელებელი: „დელოიტ ქონსალტინგი“ 

მისამართი: თბილისი, ზ. ფალიაშვილის ქ. 85 

ტელ.: +995 322 240115 / 16  

ელ-ფოსტა: info@g4g.ge 

 


